
CÓD CLEACHTAIS CHUN DÉILEÁIL LE BRADAÍL
Réamhrá

1. Is ionann bradaíl agus saothar duine eile a chóipeáil, a áireamh nó a lua go díreach gan aitheantas ceart a thabhairt dó. Má chuirtear ábhar ina bhfuil bradaíl isteach le measúnú, nó má fhoilsítear é nó má chuirtear i láthair go poiblí é, is calaois í sin agus fiosrófar aon chás a mbeidh amhras fúithi, agus déileálfaidh an Ollscoil léi go cuí, ag cloí leis na nósanna imeachta leagtha síos anseo agus ag tagairt don Chód Smachta.

2. Measfar gur leis an mac léinn féin gach saothar agus gur scríobh sé/sí féin gach saothar a chuirfidh sé/sí isteach le measúnú, le foilsiú nó le cur i láthair go poiblí seachas sa chás gur tagairtí sonracha atá á n-úsáid de réir ghnáthnorm agus formáidí an disciplín acadúil chuí. 

3. Cé go dtarlaíonn bradaíl uaireanta trí dhroch-chleachtas acadúil, agus nach mbíonn sé beartaithe calaois a dhéanamh, fós féin sáraíonn sé seo an cleachtas inghlactha agus caithfear an scéal a fhiosrú go cuí agus gníomhú air sin.

4. Ba chóir rialacháin, treoirlínte agus nósanna imeachta maidir le bradaíl a chur ar fáil go forleathan agus ráiteas maidir léi a chur i lámhleabhair chúrsaí, ar láithreáin ghréasáin, ar chláir fhógraí na roinne nó i mbileoga cuí do mhic léinn. Tá bradaíl in ann tarlú trí aineolas agus, dá bhrí sin, tá sé tábhachtach a chinntiú go dtuigeann mic léinn céard a chiallaíonn an téarma agus chomh tromchúiseach is atá an cion.
5. Moltar do Ranna a mheá ar chóir dóibh iarraidh ar mhic léinn dearbhú gairid a shíniú gur leo féin an obair a chuireann siad isteach le measúnú, le foilsiú nó le cur i láthair go poiblí agus gur féidir an ráiteas sin a a ghreamú den obair, aiste nó tráchtas a sheolann siad isteach (nó a shíniú ag tús an chúrsa/na bliana acadúla, ag aithint gur léigh agus gur thuig an mac léinn na rialacháin maidir le bradaíl). Is é an aidhm atá leis an ráiteas seo ná prionsabal ráiteas (2) thuas a dhaingniú agus na riachtanais maidir le measúnú a mharcáiltear go foirmiúil a mheabhrú do mhic léinn.

6. Beidh cásanna inar thug mic léinn cead go feasach do mhic léinn eile a gcuid oibre a chóipeáil faoi réir na nósanna imeachta seo agus measfar gur cion é.

Nósanna Imeachta

7. Ba chóir cúpla comhalta foirne a ainmniú i ngach Dámh, a bheidh freagrach as déileáil le bradaíl 
. 

8. Ba chóir oiliúint a chur ar na comhaltaí foirne seo ar chásanna bunúsacha, ar threoirlínte reatha dea-chleachtais, ar theicnící maidir le bradaíl a íoslaghdú, a bhrath agus a fhreagairt agus ar fhorbairtí reatha náisiúnta agus idirnáisiúnta san earnáil ardoideachais.
9. Má cheapann duine den fhoireann teagaisc go bhféadfadh bradaíl a bheith déanta ag mac léinn ina s(h)aothar, ba chóir é sin a chur in iúl don chomhairleoir bradaíola ina d(h)ámh/réimse gaolmhar. Ba chóir tuarascáil ghairid chomh maith le sampla den ábhar a bhfuil amhras faoi agus aon fhianaise ar bhradaíl a chur ar aghaidh chuig an gcomhairleoir.
10. Cuirfidh an comhairleoir bradaíola tús le fiosrúchán ar an mbradaíl a líomhnaítear a rinneadh, agus leagfaidh sé/sí amach an "mionchion" nó "mórchion" atá i gceist. 

11. Is ionann mionchion agus céad chion an mhic léinn agus léiríonn sé droch-chleachtas acadúil. I measc na gcásanna seo tá:

· ábhar a mhí-úsáid ar bhealach soineanta de réir dealraimh;

· lua easnamhach cosúil le droch-thagairtí, athinsint mhíchuí; 

· ag brath an iomarca ar fhoinsí gan saothar an iarrthóra féin a bheith le feiceáil;

· cásanna inar ionann an bhradaíl agus cuid bheag den saothar agus/nó gné den saothar agus gur beag a chuireann sé leis an marc don mhodúil sin

12. Cuirfidh an comhairleoir, sna cásanna sin, agallamh ar an iarrthóir chun an bhradaíl, a líomhnaítear a rinneadh, a phlé.

13. Más deimhin leis an gcomhairleoir go bhfuil dóthain fianaise ann gur tharla an cion, tabharfar rabhadh i scríbhinn don mhac léinn chomh maith le comhairle ar bhradaíl a sheachaint agus go gcaithfear foinsí a aithint agus tagairtí chuí a dhéanamh díobh. 

14. D'fhéadfadh na nithe seo a leanas a bheith i gceist le mórchionta:

· alt i ndiaidh ailt a chóipeáil go hiomlán gan an fhoinse a aithint;

· aistí a chóipeáil ón Idirlíon gan an fhoinse a thabhairt;

· obair iomlán nó cuid de a chóipeáil ó mhac léinn eile gan a (h)eolas ná a c(h)ead;

· an saothar céanna a chur isteach le measúnú faoi mhodúil éagsúla;
· mórchionta ina bhfuil baint ag céimí sa tríú bliain nó iarchéimí (múinte nó taighde); 

· an dara cion, sa chás go bhfuair an mac léinn rabhadh i scríbhinn roimhe sin.

15. Agus mórchionta a líomhnaítear á mbreithniú, cuirfear an cion a bhfuil amhras fúithi in iúl don mhac léinn i scríbhinn, tabharfar cóip den saothar dó/di agus tabharfar cuireadh dó/di freastal ar agallamh leis an gcomhairleoir bradaíola agus le comhalta eile foirne 
.
16. Beidh an ceart ag an mac léinn "cara" a bheith leis/léi mar chuideachta agus mar chúnamh.

17. San agallamh, inseofar go soiléir don mhac léinn an méid a líomhnaíodh, tabharfar cóip dó/di dá s(h)aothar agus tabharfar deis dó/di an obair a chosaint agus freagracht a admháil nó a shéanadh.
18. I mórchionta den sórt seo, sa chás gur deimhin leis an gcomhairleoir gur tharla an cion, caithfidh an comhairleoir cúrsa gnímh amháin a roghnú as trí cinn, ag brath ar a thromchúisí is atá an cion: 

(a) deis an saothar a dhéanamh arís agus a chur isteach, ach gurb é an marc is airde is féidir a bhaint amach ná pas, de réir an mhodúil sin; 

(b) pionós acadúil a ghearradh ar an bpointe, is é sin gan marc ar bith a thabhairt don saothar go hiondúil, agus gan an rogha a thabhairt é a dhéanamh arís; 

(c) an cás a chur os comhair Choiste Airíonachta na hOllscoile le breithniú. Sa chás seo, measfar gur Mórchion an cion i dtéarmaí Chód na hOllscoile agus, má chruthaítear an líomhain a bheith fíor, gearrfar pionós cuí, mar a leagtar amach in ailt 39 agus 40 den Chód.

19. I ngach cás, cuirfear cinneadh an chomhairleora agus aon phionós in iúl i scríbhinn don mhac léinn.

20. De réir Chód na hOllscoile, beidh an mac léinn i dteideal cinneadh a achomharc maidir le mionchás don Choiste Airíonachta. 

21. Ba chóir taifead cuí a choinneáil 
 i ndáil le haon líomhain a chruthaítear, taifead a mbeidh an comhairleoir bradaíola in ann breathnú air chun a dhéanamh amach an dara cion nó cion eile a bheidh i gcás nua.
22. Ba chóir don Ollscoil faisnéis bhunúsach staitistiúil maidir leis na cásanna a cuireadh os comhair comhairleoirí, líon na rabhadh scríofa agus pionós eile a cuireadh i bhfeidhm agus an méid acu i ngach Roinn agus Dámh a bhailiú chun modhnú a dhéanamh ar na rialacháin seo ina dhiaidh seo agus chun an riachtanas maidir le hoiliúint agus scaipeadh faisnéise ar an ábhar seo a chinntiú.

� Tagann sé seo leis na moltaí dea-chleachtais ó Sheirbhís Chomhairleach um Bradaíl JISC na Ríochta Aontaithe agus léiríonn sé chomh maith an cleachtas i roinnt institiúidí.  Whilst it may seem like an additional burden in terms of administration, it offers a number of advantages of either leaving the responsibility to the lecturer involved or indeed, the Head of Department. Cé go mbreathnaíonn sé cosúil le hualach breise riaracháin, tá buntáistí ag baint leis mar go gcuireann sé roinnt den fhreagracht ar an léachtóir nó, go deimhin, an Ceann Roinne i gceist.  I roinnt ollscoileanna, ainmníonn gach roinn comhalta amháin foirne, agus in ollscoileanna eile, clúdaíonn comhalta foirne amháin roinnt ábhar i “réimse gaolmhar.” Further, having a small number of such staff clearly identified, across the university, who can readily be trained in such issues, ensures consistency of practice.Chomh maith leis sin, má bhíonn líon beag comhaltaí foirne ag déileáil leis seo san ollscoil, agus a bhíonn oilte sna cúrsaí seo, bíonn leanúnachas le feiceáil sa chleachtas.  Is féidir "mionchionta" nó cionta admhaithe a aimsiú go sciobtha leis agus tagann sé leis an toradh ar Flanagan in aghaidh an Coláiste Ollscoile, Baile Átha Cliath (1988, http://www.ucc.ie/law/irlii/cases/159jr-88.htm), mar a thagann an chuid eile de na treoirlínte seo.


� Mar shampla, an Ceann Roinne, comhalta sinsearach d’fhoireann na roinne, nó comhairleoir eile bradaíola.


� Arna úsáid i gCód na hOllscoile.  Féadfaidh tuismitheoir nó caomhnóir, mac léinn eile nó cara eile; ionadaí ó Chomhaltas na Mac Léinn, nó ionadaí dlí, más mian leis/léi, a bheith i gceist leis seo.


� Ag an oifig chuí de chuid na hOllscoile.






